ԱՄՓՈՓԱԹԵՐԹ
«ՔԱՂԱՔԱՇԻՆՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՏԱՐԱԾՔԱՅԻՆ ԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԵՐևԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՏԱՐԱԾՔԱՅԻՆ ԶԱՐԳԱՑՄԱՆ և ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԱԿԱՆ ԿՈՄԻՏԵԻ 2022 ԹՎԱԿԱՆԻ ՀՈՒԼԻՍԻ 13-Ի ՆԻՍՏԻ ՔՆՆԱՐԿՄԱՆ ԺԱՄԱՆԱԿ ՀՆՉԵՑՎԱԾ ԱՌԱՋԱՐԿՈՒԹՅՈՒՆՆԵՐԻ
	Տարածքային զարգացման և շրջակա միջավայրի նախարարական կոմիտեի 2022 թվականի հուլիսի 13-ի նիստի NԿԱ/205-2022 արձանագրության 1-ին կետի հաձնարարականներ
	
	

	Նախագծին տալ դրական դիրքորոշում՝ պայմանով, որ.

1) Փոխվարչապետ Մհեր Գրիգորյանի առաջարկությամբ՝ 

ա. ««Քաղաքաշինության մասին» օրենքում լրացումներ կատարելու մասին» օրենքի նախագծից կհանվի 2-րդ հոդվածը, իսկ 1-ին հոդվածից կհանվի «շրջանառու բնակարանային ֆոնդ ստեղծելու» բառերը:

բ. Սույն կետի «ա» ենթակետի հանձնարարականի համատեքստում կքննարկվի փաթեթում «Տարածքային կառավարման մասին» օրենքում լրացում կատարելու մասին», «Տեղական ինքնակառավարման մասին» օրենքում լրացում կատարելու մասին», «Երևան քաղաքում տեղական ինքնակառավարման մասին» օրենքում լրացում կատարելու մասին» օրենքների նախագծերի պահպանման կամ դրանց հանելու նպատակահարմարության հարցը:
2) Վարչապետի աշխատակազմի ղեկավար Սարգիս Թորոսյանի և Վարչապետի աշխատակազմի Տարածքային զարգացման և շրջակա միջավայրի հարցերի վարչության պետ Կարեն Մուխսյանի առաջարկությամբ՝ «Քաղաքաշինության մասին» օրենքում լրացումներ կատարելու մասին» օրենքի նախագծում առավելագույնս հստակ շարադրվի բնակարանային ֆոնդից քաղաքացիների վերաբնակեցման կարգը, նկատի ունենալով այն հանգամանքը, որ եթե նշված վերաբնակեցման կարգը ենթադրելու է անձանց սեփականության իրավունքի իրացման պայմանների սահմանում, ապա դրանց հիմնական դրույթները պետք է ամրագրվեն օրենքով:

3) Վերջնական լրամշակված և Վարչապետի աշխատակազմի հետ փոխհամաձայնեցված տարբերակը կներկայացվի Վարչապետի աշխատակազմ:

	Ընդունվել է:

««Քաղաքաշինության մասին» օրենքում լրացումներ կատարելու մասին» օրենքի նախագծից հանվել է 2-րդ հոդվածը, ինչի արդյունքում նախագիծը վերանվանվել է որպես ««Քաղաքաշինության մասին» օրենքում լրացում կատարելու մասին» օրենքի նախագիծ:

Նախագծի 1-ին հոդվածից հանվել է «շրջանառու բնակարանային ֆոնդ ստեղծելու» բառերը, նախատեսելով, որ դրանք հետագայում կդիտարկվեն որպես վերաբնակեցման գործընթացի բաղադրիչ:
Ընդունվել է:

Հիմք ընդունելով Նախարարական կոմիտեում հնչեցված առաջարկները՝ նախագծերի փաթեթը վերանայվել և դիտարկվել է միայն անբավարար տեխնիկական վիճակում գտնվող բնակֆոնդի ֆոնդի հիմնախնդիրների կանոնակարգման պետական քաղաքա-կանությունը սահմանելու մասով «Քաղաքաշինության մասին» օրենքով ՀՀ կառավարության համար լիազորող նորմերի սահմանումը:
Արդյունքում, քննարկման է թողնվում միայն ««Քաղաքաշինության մասին» օրենքում լրացում կատարելու մասին» օրենքի նախագիծը:
Ընդունվել է:
Հարցը աշխատանքային կարգով քննարկվել է ՀՀ վարչապետի աշխատակազմի ղեկավարի տեղակալ Սարգիս Թորոսյանի հետ:

Քննարկման արդյունքում, հիմք ընդունելով վերաբնակեցման կարգի մասով պարզաբանումները (որոնց համաձայն կարգի նպատակն անբավարար տեխնիկական վիճակում գտնվող բնակֆոնդի ուժեղացման-վերակառուցման ժամանակահատվածում քաղաքացիների ժամանակավոր վերաբնակեցման կամ վթարային շենքերի քանդման դեպքում քաղաքացիների հիմնական վերաբնակեցման ընթացակարգի ամրագրումն է)` անբավարար տեխնիկական վիճակում գտնվող բնակարանային ֆոնդից քաղաքացիների վերաբնակեցման դրույթները հստակեցվել են:
Նախագծով հաշվի են առնվել Նախարարական կոմիտեում հնչեցված բոլոր առաջարկները,  լրամշակված նախագիծն աշխատանքային կարգով հաամձայնեցվել է ՀՀ վարչապետի աշխատակազմի ղեկավարի տեղակալ Սարգիս Թորոսյանի հետ:
	


